
Записник

 од 5 координативeн состанок на програмата МБД

одржан на 09  јули 2008 година, Гостивар
Присутни: Мухамед Точи, ХДЗР „Месечина“; Наташа Постоловска, Полио Плус; Лулзим Хазири, АДИ; Кочо Андоновски, МАССО, Влатко Деков, ХОПС, Светлана Јаневска, СОЖМ и Емина Нурединоска, МЦМС.

Претседавач и записничар: Емина Нурединоска
Дневен ред 
1. Информација за досегашните активности

2. Избор на организација домаќин на Секретаријатот

3. Последователни активности

4. Разно

АД 1. Вовед поднесе Емина Нурединоска, информирајќи за преземените активности во изминатиот период. Таа посочи дека во текот на јуни одржана е основна обука за недискриминација; се подготовува поимникот за недискриминација; а две работни групи придонесоа во функција на подготовка на Законот за недискриминација. Едната работка група подготви список на закони во кои има потреба од антидискриминирачки одредби, додека втората група ги разгледуваше можностите за промена на Законот за народен правобранител во функција на определување тело за следење на случаите за недискриминација. Дополнително информираше за последната предлог верзија на Законот за недискриминација која ги содржи забелешките од министерството за правда (За последователните активности по оваа информација види точка 3).

АД 2. Вовед поднесе Емина Нурединоска.  Таа истакна дека на повикот за изразување интерес за организација домаќин на Секретаријатот е пријавена една организација: Полио плус.
Наташа Постоловска, објасни за мотивите поради кои Полио плус се пријави за оваа функција.

Сите присутни посочија дека Полио плус е најсоодветна организација да го води Секретаријатот во овој период.

По расправата донесен е следниот Заклучок:
Полио плус ќе биде организација домаќин на Секретаријатот. Мандатот ќе трае до одлуката за правната форма на коалицијата/платформата, но најмногу до 31 декември 2008 година. Основните средства за поддршка на Секретаријатот ќе ги обезбеди МЦМС, а за таа цел ќе се склучи договор меѓу МЦМС и Полио плус.

Ад 3. Вовед поднесе Емина Нурединоска. Како прашање за кое треба да се заземе став за заедничка реакција се забелешките од Министерство за правда на предлог Законот за недискриминација. 
Дополнително беше разговарана динамиката на спроведувањето на планираните активности за 2008 година.

По расправата донесен е следниот Заклучок:
Претставниците на граѓанските организации во работната група за подготовка на Законот за недискриминација да се обидат на редовниот состанок на работната група да ги дознаат причините за забелешките кои се дадени од Министерство за правда. Доколку за дел од нив нема објаснување, а истите се суштински за целисходноста на Законот, групата организации ќе упати писмена реакција до Министерството за труд и социјална политика како одговорно министерство.    
Во однос на планираните активности, до 14 јуни ќе биде подготвен предлог поимникот кој ќе биде споделен со организациите и ќе се даде можност за завршни коментари и мислења. 
Две работни групи за подготовка на компаративна анализа и преглед на домашното законодавство ќе бидат формирани. Предлогот е работната група која ќе ја подготвува компаративната анализа да ја води Мирјана Најчевска. Другите организации да достават предлози на релевантни експерти кои би се приклучиле во подготовката на анализата. Работната група која ќе ја подготви домашната анализа ќе биде во состав: Наташа Постоловска, Хајди Штерјова и Стамен Филипов. 

Планираната студиска посета за споделување на искуства и согледување позитивни примери се препорачува да се организира во Бугарија. Во составот на учесниците на обуката покрај граѓанските организации да бидат и претставници на државните институции. 

АД. 4 Вовед поднесе Емина Нурединоска. Таа го покрена прашањето за функционалноста и корисноста на веб страната www.equal.org.mk. Сајтот е повторно во функција и истиот е потребно да биде ажурирана со нови информации и корисни материјали.
По расправата донесен е следниот Заклучок:
Сите организации во рок од 14 дена да дадат свои забелешки за структурата на сајтот и да дадат предлози за евентуални промени. 
Сите организации да доставуваат редовни информации за нивните активности кои ќе бидат презентирани на сајтот со што ќе се подобри актуелноста на информациите. 
Сите организации да достават анализи, извештаи и други корисни документи кои ги подготвиле за нивни потреби и во рамките на нивни активности и истите ќе служат како ресурсни материјали.

На сајтот да се постават линкови до сите организации вклучени во коалицијата/платформата, а исто така да се постават врски и до други меѓународни институции кои се занимаваат со прашањата на човекови права и недискриминација.

Секретаријатот има обврска да го одржува и ажурира веб сајтот.
По исцрпување на дневниот ред состанокот заврши во 11:30 часот.

